
ÁREA DE
CONTRATACIÓN

ÁREA DE GOBERNO DE
SEGURIDADE,

CONTRATACIÓN, FESTAS E
XESTIÓN MUNICIPAL

CONCELLO 
DE VIGO

A  Concelleira  da  Área  de  goberno  de  Seguridade,  Contratación,  Festas  e
Xestión Municipal,  mediante  decreto do 13 de maio de 2024,   resolveu o
seguinte

ANTECEDENTES 

En data 13 de maio de 2024 a Mesa de Contratación acordou, á vista das actuacións
practicadas e dos acordos adoptados, entre outros asuntos (punto 10a da orde do
día), formular proposta de clasificación no procedemento aberto para a contratación
do subministro, instalación e configuración da electrónica de rede municipal incluíndo
sistemas de comunicacións do cpd municipal, electrónica de rede de planta así como a
electrónica de rede das sedes remotas (10202-113).

FUNDAMENTOS XURÍDICOS

-I-

Da exclusión de ofertas por baixas con valores anormais

Segundo o previsto no artigo 149.6 da LCSP, se o órgano de contratación estimase
que unha oferta non pode ser cumprida como consecuencia da inclusión de valores
anormais, a excluirá da clasificación.

-II-

Da clasificación dos licitadores

A Mesa de contratación clasificará, por orde decrecente, as proposicións presentadas
para, posteriormente, elevar a correspondente proposta ao órgano de contratación,
atendendo  aos criterios de adxudicación sinalados no prego (artigo 150 LCSP e 22 do
prego de cláusulas administrativas particulares).

-III-

Competencia para resolver

A competencia para a aceptación das xustificacións das ofertas con baixas con valores
anormais, así como, para a exclusión de ofertas por baixas con valores anormais e
para a clasificación das proposicións presentadas correspóndelle á Xunta de Goberno
local (artigos 149 e 150 da LCSP e apartado 4 da disposición adicional segunda da
LCSP), na súa calidade de órgano de contratación.

Por resolución da Alcaldía do 21 de xuño de 2023 e acordo da Xunta de Goberno local
de data 22 de xuño de 2023 correspóndelle á concelleira delegada de Contratación a
aprobación  das  propostas  de  clasificación  dos  licitadores  formuladas  polo  órgano
correspondente así como a aceptación das xustificacións das ofertas por baixas con
valores anormais e a exclusión dos licitadores cuxas ofertas inclúan valores anormais

que  impidan  o  seu  cumprimento,  cando  así  se  teña  declarado  pola  Mesa  de
Contratación tras a tramitación do procedemento previsto na normativa de aplicación.

-IV-

Proposta de resolución

Á vista do exposto, proponse á concelleira delegada de Contratación a adopción da
seguinte resolución: 

“Primeiro.-  Tomar  razón  das  exclusións  acordadas  pola  Mesa  de  Contratación  do
Concello de Vigo, na sesión do 25 de abril de 2024, dos licitadores que deseguido se
relacionan por non acadar o limiar mínimo de puntuación esixido no apartado 7.A.1 do
Anexo I –FEC- do PCAP:

1. ASAC COMUNICACIONES, S.L.

2. GLOBAL DOMINION ACCESS, S.A.

Segundo.-  Aceptar  a  proposta  formulada  pola  Mesa  de  Contratación  na  presente
sesión, de data 13 de maio de 2024, de xustificación da baixa con valores anormais
ou desproporcionados presentada por SERVICIOS AVANZADOS DE TECNOLOGÍA, S.A.
(SATEC) neste procedemento.

Terceiro.- Clasificar, de acordo cos criterios de adxudicación sinalados no prego, as
proposicións  admitidas  neste  procedemento  aberto  para  a  contratación  do
subministro,  instalación e configuración da electrónica de rede municipal  incluíndo
sistemas de comunicacións do cpd municipal, electrónica de rede de planta así como a
electrónica de rede das sedes remotas (10202-113) na seguinte orde descendente:

LICITADOR PUNTOS TOTAIS

1 EDNON, S.L. 88.15

2
SERVICIOS AVANZADOS DE TECNOLOGÍA, S.A. 
(SATEC)

85.00

3 TELEFÓNICA SOLUCIONES DE INFORMÁTICA Y 
COMUNICACIONES DE ESPAÑA S.A.U.

32.00

Cuarto.-  Requirir  ao licitador clasificado en primeiro lugar,  EDNON,  S.L.,  para que
presente,  no  prazo  de  dez  días  hábiles,  a  seguinte  documentación  (artigo  150.2
LCSP):

1. Declaración responsable de non estar incurso en prohibición de contratar.

2. A  documentación  esixida  nas  cláusulas  8  e  22  do  prego  de  cláusulas
administrativas  particulares  (PCAP).  Lémbrase  que  deberán  acreditar  a
adscrición dos medios persoais esixidos no apartado 5E do Anexo I -FEC- do
PCAP.

3. Resgardo da garantía definitiva esixible de acordo co disposto na cláusula 24 do
prego de cláusulas administrativas particulares.

Recordar que tal e como establece a cláusula 8.9 do PCAP, os licitadores que estivesen
inscritos no Rexistro Xeral de Contratistas da Comunidade Autónoma de Galicia ou no

Rexistro  Oficial  de  Licitadores  e  Empresas  Clasificadas  do  Sector  Público,  están
exentos de presentar a documentación acreditativa dos datos que obren neles sempre
que  se  atope  vixente.  Neste  caso,  deberá  presentar,  asemade,  a  correspondente
declaración de vixencia dos datos reflectidos no mesmo.”

Advírteselle  de  que,  conforme  ao  previsto  no  artigo  150.2  da  LCSP,  de  non
presentarse a documentación requirida en prazo, entenderase que retira a súa oferta,
o que que dará  lugar a esixirlle ao licitador o importe do 3 por cento do presuposto
base  de  licitación  IVE excluído  en  concepto  de  penalidade así  como a  imposición
dunha prohibición de contratar, pola causa prevista no artigo 71.2.a do LCSP “retirar
indebidamente a súa proposición ou candidatura nun procedemento de adxudicación,
ou  haber  imposibilitado  a  adxudicación  do  contrato  ao  seu  favor  por  non
cumprimentar o establecido no apartado 2 do artigo 150 dentro do prazo sinalado
mediando dolo, culpa ou neglixencia”.

A certificación de non ter débedas de carácter tributario co concello de Vigo se obterá
de oficio por esta administración.

O importe da garantía definitiva é de 20.247,93 euros. 

O licitador clasificado en primeiro lugar deberá presentar copia do aval ou do seguro
de  caución   xunto  coa  documentación  requirida  no  suposto  de  que  cambie  o
documento orixinal na Caixa do Concello de Vigo.

Se optan pola constitución da garantía definitiva en metálico, o importe da mesma
poderán ingresalo na seguinte conta, titularidade do Concello de Vigo:

IBAN: ES48 2080 5000 6331 1007 0132
No concepto da transferencia a realizar, deberán indicar GARANTÍA DEFINITIVA e Nº
EXPTE.

O enderezo web do Rexistro da sede electrónica do concello de Vigo onde poderán
presentar a documentación solicitada é:

versión galego:

https://sede.vigo.org/expedientes/usuarios/login.jsp?lang=ga

versión castellano:

https://sede.vigo.org/expedientes/usuarios/login.jsp?lang=cas

Na documentación  presentada a través do rexistro electrónico, os documentos que a
acompañen terán que ser asinados mediante sinatura dixital.

Se  publica  anuncio  no  Perfil  de  Contratante  do  concello  de  Vigo  para  os  efectos
sinalados  na  cláusula  9  do  prego  de  cláusulas  administrativas  particulares  (“As
notificacións practicaranse por medios electrónicos o mesmo día da publicación do seu
contido no perfil de contratante. Cando nelas se sinale algún prazo para a práctica
dalgunha actuación polo destinatario, este computarase desde a data de publicación
no perfil de contratante”),  ao abeiro do previsto na disposición adicional 15ª da Lei
9/2017, do 8 de novembro, de contratos do Sector Público.

lo/

A  Técnica  de  Administración  Xeral  do  Servizo  de  Contratación  (por  delegación-
resolución 31.08.2022).- Maria Dolores Sotelo Gallego

